ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՍԵՊՏԵՄԲԵՐԻ 22-Ի ԹԻՎ 1481-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Անհրաժեշտությունը
[bookmark: _GoBack]Հայաստանի Հանրապետության կառավարության 2022 թվականի սեպտեմբերի 22-ի «Հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու մասին» թիվ 1481-Ն որոշման մեջ  փոփոխություն կատարելու անհրաժեշտությունը բխում է Հայաստանի Հանրապետության կրթական որակյալ ծառայությունների հասանելիության ապահովման ծրագրի շրջանակներում քարտեզագրման գործընթացով պայմանավորված:
 Ընթացիկ իրավիճակը և կարգավորման նպատակը
ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրով նախատեսվում է կառուցել, վերակառուցել և հիմնանորոգել առնվազն 300 հանրակրթական ուսումնական հաստատություն և 500 նախադպրոցական հաստատություն՝ ապահովելով դրանք անհրաժեշտ գույքով: ՀՀ կառավարության որդեգրած այս քաղաքականության շրջանակներում ՀՀ Սյունիքի մարզի օրինակով մեկնարկել է Հայաստանի Հանրապետությունում կրթական որակյալ ծառայությունների հասանելիության ապահովման ծրագիրը (այսուհետ՝ Ծրագիր): Ծրագրի շրջանակներում ՀՀ կրթության, գիտության, մշակույթի և սպորտի նախարարության կողմից՝ ՀՀ տարածքային կառավարման և ենթակառուցվածքների նախարարության և ՀՀ քաղաքաշինության կոմիտեի հետ համագործակցությամբ և ՀՀ փոխվարչապետի գրասենյակի կողմից համակարգմամբ իրականացվել է հանրակրթական և նախադպրոցական ուսումնական հաստատությունների քարտեզագրում: Քարտեզագրումն արդեն իրականացվել է ՀՀ 10 մարզում և ներկայումս նույն գործընթացն իրականացվում է Երևանում: Քարտեզարման արդյունքներով արդեն ընտրվել է թվով 170 հաստատություն, որոնցից 84-ը գործելու են որպես կրթահամալիր: ՀՀ մարզերի գյուղական բնակավայրերում կրթահամալիրների ստեղծման ծրագրի շրջանակներում ընտրվել են փոքրաքանակ աշակերտական համակազմ ունեցող դպրոցները։ Կրթահամալիրների ստեղծմամբ նախատեսվում է ոչ միայն բարձրացնել նախադպրոցական կրթության մատչելիության և հասանելիության աստիճանը բոլոր համայնքներում, այլև ներդնել փոքրաքանակ աշակերտական համակազմ ունեցող դպրոցների կրթության կազմակերպման արդյունավետ մոդելներ և կառավրման բարելավված համակարգ։ Այն բնակավայրերի համար, որտեղի դպրոցների աշալերտական համակզմը մեծ է, կառուցվելու են դպրոցների նոր շենքեր: Ծրագրի շրջանակներում ընտրված 170 դպրոցից 106-ը ձևավորվում են որպես կլաստերներ (դպրոցների միավորումներ): 106 կլաստերն ընդհանուր առմամբ վերաբերում է 324 հաստատության:
Այսպիսով, Հայաստանի Հանրապետությունում կրթական որակյալ ծառայությունների հասանելիության ապահովման ծրագրի ամբողջական իրագործումից հետո ՀՀ-ում գործելու են հանրակրթական պետական ուսումնական հաստատություններ, որոնց ձևավորման համար (կառուցումից մինչև գույքային իրավունքների գրանցում) անհրաժեշտ է 3-4 տարի և այդ ձևավորման գործընթացի փուլում առավել նպատակահարմար է այդ հաստատությունների ֆինանսավորումն իրականացնել գործող բանաձևով: Դա թույլ կտա նաև խնայել ֆինանսական միջոցներ, որոնք լրացուցիչ անհրաժեշտ կլինեին բոլոր դպրոցների՝ նոր ֆինանսավորման բանաձևի անցման դեպքում: 
Այսպիսով, նախագծով առաջարկվում է ֆինանսավորման նոր բանաձևը 2023թ.-ի սեպտեմբերի 1-ից կիրառել միայն այն դպրոցների համար, որոնք ներառված չեն Հայաստանի Հանրապետությունում կրթական որակյալ ծառայությունների հասանելիության ապահովման ծրագրում, իսկ այդ ծրագրում ներառված դպրոցներում նոր բանաձևը կիրառել միայն դրանց վերակազմեկրպումից հետո (2026-2027թթ.-ին):
Նախագծի մշակման գործընթացում ներգրավված ինստիտուտները և անձինք․
ՀՀ կրթության, գիտության, մշակույթի և սպորտի նախարարության մասնագետները: 
Ակնկալվող արդյունքը
Հնարավորինս ստույգ հաշվարկել ֆինանսավորումը հաշվի առնելով յուրաքանչյուր ուսումնական հաստատության առանձնահատկությունը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Նախագծի ընդունումը Հայաստանի Հանրապետության պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության 18.08.2021 թվականի N 1363-Ա որոշմամբ հաստատված ՀՀ կառավարության 2021-2026 թթ. Ծրագրի «4.Մարդկային կապիտալի զարգացում» բաժնի «4.3.Կրթություն» ենթաբաժնի հանրակրթությանը վերաբերող կետի առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել, կամ վերանորոգել առնվազն 300 դպրոց՝ ապահովվելով դրանց ամբողձական հագեցումը անհրաժեշտ գույքով և սարքավորումներով,»:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկա

